
МИНЕРАЛДЫ ТЫҢАЙТҚЫШТАРҒА АРНАЛҒАН КҮМБЕЗ
БҰЗҒЫШТЫҢ ПАРАМЕТРЛЕРІН НЕГІЗДЕУ

Умбеталиев С.М.

Топыраққа минералды тыңайтқыштарды енгізу, оның құнарлығын
ұлғайтудағы маңызды процесске жатады. Өсімдіктің өсу барысындағы  тамыр
жүйесі топырақтағы минералды тығайтқышты сіңіріп алып, соның салдарынан
оның мөлшері азаяды. Минералды тыңайтқышты енгізу, топырақтағы пайдалы
заттардың тепе-теңдігін сақтауға септігін тегізеді. Егер минералды тыңайтқышты
дер кезінде енгізбеген жағдайда, өсімдіктің өсу жылдамдығы төмендеп, тіпті
өспей қалу мүмкін. Сондықтан топырақты құнарлату  басты үдеріске
жатқызылады.

Егіншілікті табысты жүргізудің маңызды элементтерінің бірі - ауыл
шаруашылығы өндірісін ұтымды жүргізуге және жыртылған жердің жоғары
өнімділігін сақтауға жол беретін топырақтың құнарлылығын ұдайы арттыру
болып табылады. Ауыл шаруашылығы дәнді дақылдар топырақтағы жеңіл қол
жетімді нысанда, жеткілікті көлемде және дұрыс қатынаста қажетті элементін
таба бермейді.

Қазіргі таңда шаруашылықтарға келетін ауыл шаруашылық техникасы істен
шыққан техникамен салыстырғанда шамамен 6-7 есе аз. Сол себебтен кішігірім
шаруашылықтар ескі техника қолдану арқылы ғана жұмыс атқарады. Жұмыстың
сапасыз орындалу салдарынан шаруашылықтар бір шама шығынға ұшырайды.

Қазіргі кезде ауыл шаруашылығына көптеген тыңайтқыш енгізгіш
машиналар түрлері пайда болғанымен олардың бағасы бір шама жоғары болып
келеді, және  тыңайтқыштарды енгізу процессі алі де дұрыс дәрежеде жетілмеген.

Сондықтан менің алға қойылған мақсаттар мен міндеттер бұл: минералды
тыңайтқышқа арналған күмбез бұзғыштың параметрлерін негіздеу, минералды
тыңайтқыштарды себетін машиналардың кемшіліктерін анықтау және  себу
сапасы жетілдіру. Конструкцияны жеңілдету және қиын себілетін
материалдардың себу біркелкілігін ұлғайту - бұл жұмысымның техникалық
қорытындысы болып табылады.

Минералды тыңайтқышты себу барысында қоймада күмбездің пайда болуы,
өз кезегінде қиын мәселе туғызып тұр. Сусымалы материалдың күмбезінің пайда
болу себебі, бұл түсіргіш саңылауында шиеленісті күйдің әсерінен, яғни көлденең
қысым материалды тығыздайды да, соның салдарынан саңылау үстінен масса
пайда болып, күмбез түзіледі. Оны жою үшін, ең қарапайым және әсерлі әдісі
болып, күмбез бұзғыш қопсытқыштарды орналастыру болып табылады.

